Piramid sistem yolları
        İnsanın hərəki funksiyası olduqca mürəkkəbdir. Hərəkətlərin icrasında sinir sisteminin bir sıra şöbələri iştirak edir. 
        Beyin qabıq mərkəzinin innervasiyası nəticsində əmələ gələn, həyat boyu təkmilləşmiş hərəkətlər əslində şərti refleks olaraq, “ iradi ” , avtomatik , reflektor hərəkətlər isə “ qeyri - iradi” hərəkət adlanır.
         İradi hərəkətlərin icra olunması, beyin qabığında əmələ gələn, impulsları əzələyə nəql edən qabıq - əzələ yolu hesabına əmələ gəlir. Bu yol iki neyrondan ibarətdir : 
1) mərkəzi hərəki 
2) periferik hərəki neyron.
          Mərkəzi hərəki neyron Rolandi şırımından öndə yerləşən ön mərkəzi qöröşön, yuxarı və orta alın qöröşlarının arxa hissəsinin və lobus paracentralis – in qabıq sahəsindən başlayır.
            Ön mərkəzi qırışda əzələləri innervasiya edən sinir hüceyrələri insan bədəninin quruluşunun əksinə yerləşir, belə ki :
            Aşağı ətraflar yuxarı hissədə, yuxarı ətraflar orta hissədə, baş, üz, dil, qırtlaq və udlaq aşağı hissədə.
           Yuxarı alın qırışının arxa hissəsində bədənin və orta alın qırışının arxa hissəsində başın, gözlərin əks tərəfə hərəkətini təmin eən hüceyrələr yerləşir. Əzələlərin innervasiyası əks tərəflidir; sağ yarımkürə bədənin sol tərəfi, sol  yarımkürəsağ tərəfi ilə əlaqədardır.
           Mərkəzi hərəki neyron ön mərkəzi qırışın beşinci qatında yerləşən iri piramid, Bets hüceyrələrindən başlayır. Bu hüceyrələrin aksonları yarımkürələrin dərinliyinə keçərək şüalı tac tərkibində iki dəstə təşkil edir : tractus corticobulbaris və ya corticonuclearis və tr. Corticospinalis. Bu dəstələr daxili kapsuladan keçir.
           Daxili kapsula beyin yarımkürələrində ağ maddə olaraq aparıcı yollar ilə təşkil olunmuşdur və qabıqaltı nüvələrin arasında yerləşir. Capsula interna ön, arxa buddan və dizdən ibarətdir. Tractus corticonuclearis daxili kapsulanın dizindən; tractus corticospinalis və ya piramid dəstəsi arxa budun öndə 2/3 hissəsindən keçir.
           Adı çəkilən hər iki yol daxili kapsuladan, beyin ayaqcığının əsasına keçir, 2/3 hissəsini tutur. Tractus corticonuclearis medial hissədə, tractus corticospinalis lateral hissədə yerləşir. Aparıcı hərəki yollar beyin körpüsünün əsasında yerləşir. Burada köndələn keçən və çarpazlaşan beyinciyin orta ayaqcıqlarının lifləri piramid yolunu ayrı – ayrı dəstələrə bölür. Uzunsov beyinin əsasına keçərək, bu dəstələr yenidən bir yerə cəmləşir, hər iki tərəfdə yastıq forması alır və beyin əsasında gözə çarpır.
           Uzunsov beyində onurğa beyni səddində piramid dəstəsi natamam çarpaz əmələ gətirir. Çox hissəsi çarpazlaşaraq onurğa beynin yan sütunlarına keçir və əsas, ya da lateral piramid dəstəsi adlanır. Az, çarpazlaşmayan hissəsi onurğa beynin ön sütununa keçir, həyati vacib əzələləri ikitərəfli innervasiya edir.
          Tractus corticonuclearis – in lifləri hərəki kəllə sinirlərinin nüvələrində, tractus corticospinalis – in onurğa beyninin ön buynuzlarında qurtarır. Burada mərkəzi hərəki neyronlarda impuls periferik neyronlarla keçir.
           
          

